
წერილის	ნომერი:31-31231646		

ადრესატი:	

ბესიკ	ტაბიძე	
ლანჩხუთის	მუნიციპალიტეტის	საკრებულო-საკრებულოს	თავმჯდომარე

ლანჩხუთის	მუნიციპალიტეტის	საკრებულოს

თავმჯდომარეს	ბატონ	ბესიკ	ტაბიძეს

ბატონო	ბესიკ,

გიგზავნით	 „ლანჩხუთის	 მუნიციპალიტეტის	 გვიმბალაურის	 ადმინისტრაციულ
ერთეულში	 შემავალ	 -	 სოფელ	 ჯუნეწერში	 არსებული	 სკვერისთვის	 დავით
ბოლქვაძის	 სახელის	 მინიჭების	 შესახებ“	 ლანჩხუთის	 მუნიციპალიტეტის
საკრებულოს	 „იურიდიულ	 საკითხთა	 და	 ეთიკის	 კომისიის	 მიერ	 მიღებულ
გადაწყვეტილებას,	 ჩიბათის,	 გვიმბალაურისა	 და	 მაჩხვარეთის	 ადმინისტრაციული
ერთეულების	 მაჟორიტარი	 დეპუტატის	 სამოტივაციო	 წერილს,	 მოსახლეობასთან
კონსულტაციის	 ამსახველ	დოკუმენტს,	ლანჩხუთის	 მუნიციპალიტეტის	საკრებულოს
განკარგულების	 პროექტს,	 ორთოფოტოს,	 ოჯახის	 თანხმობას,	 ბიოგრაფიასა	 და
მოსახლეობის	მომართვას	ბიუროს	სხდომაზე	განსახილველად.

დანართი	-	18(თვრამეტი)	ფურცელი

პატივისცემით,

გიორგი	ხელაძე

ლანჩხუთის	მუნიციპალიტეტის	საკრებულო-საკრებულოს	იურიდიულ	საკითხთა	და	ეთიკის	კომისია-საკრებულოს
იურიდიულ	საკითხთა	და	ეთიკის	კომისიის	თავმჯდომარე



პროექტი 

 

ლანჩხუთის მუნიციპალიტეტის საკრებულოს 

განკარგულება № 

2023 წლის ივნისი 

ქ. ლანჩხუთი  

ლანჩხუთის მუნიციპალიტეტის გვიმბალაურის ადმინისტრაციული ერთეულის სოფ.ჯუნეწერში 

არსებული სკვერისთვის საქართველოს ტერიტორიული მთლიანობისთვის დაღუპული ვახტანგ 

გორგასლის ΙΙ ხარისხის ორდენოსანი დავით ბოლქვაძის  სახელის მინიჭების შესახებ 

 

საქართველოს ორგანული კანონის „ადგილობრივი თვითმმართველობის კოდექსი“ 24-ე მუხლის 

პირველი ნაწილის „ა“ პუნქტის „ა.ე“ ქვეპუნქტის, საქართველოს კანონის „გეოგრაფიული ობიექტების 

სახელდების შესახებ“ მე-10 მუხლის, „მუნიციპალიტეტის ადმინისტრაციულ საზღვრებში მდებარე 

გეოგრაფიული ობიექტების სახელდების წესის დამტკიცების შესახებ“ საქართველოს მთავრობის 2015 

წლის 1 ივნისის N239 დადგენილების შესაბამისად, 

მუხლი 1. ლანჩხუთის მუნიციპალიტეტის გვიმბალაურის ადმინისტრაციულ ერთეულის 

სოფ.ჯუნეწერში არსებულ სკვერს ეწოდოს საქართველოს ტერიტორიული მთლიანობისთვის 

დაღუპული, ვახტანგ გორგასლის ΙΙ ხარისხის ორდენოსანი-დავით ბოლქვაძის სახელი,  

თანდართული რუკის შესაბამისად. 

მუხლი 2. ლანჩხუთის მუნიციპალიტეტის მერიამ, სამი თვის ვადაში, უზრუნველყოს ამ 

განკარგულების შესასრულებლად საჭირო ღონისძიებების განხორციელება. 

მუხლი 3. განკარგულება შეიძლება გასაჩივრდეს ოზურგეთის რაიონულ  სასამართლოში,  

მისამართზე, ქ. ოზურგეთი, ი. სიორიძის ქ. N14 მისი ამოქმედებიდან ერთი თვის ვადაში 

საქართველოს კანონის „საქართველოს ადმინისტრაციული  საპროცესო კოდექსი“ მე–8 თავის 22–ე 

მუხლის მე–3 ნაწილის შესაბამისად. 

მუხლი 4. განკარგულება ძალაშია ხელმოწერისთანავე. 

 

 

 

 

 საკრებულოს თავმჯდომარე:                                                                        ბესიკ ტაბიძე 



































დ ა ვ ი თ     ბ ო ლ ქ ვ ა ძ ე 

ბიოგრაფია 

 

      დავით ბოლქვაძე დაიბადა 1969 წლის 19 მარტს. 1987 წლიდან მუშაობა დაიწყო 

სახელმწიფო ტელევიზიაში ჯერ ლიტერატურულ, შემდეგ კი - თეატრალურ რედაქციაში 

ასისტენტად. 90-იან წლებში, სახელმწიფო ტელევიზიის მეორე არხის დაარსებისთანავე, ამ 

არხზე ოპერატორად მიიწვიეს. 1993 წლიდან ის იყო საინფორმაციო-ანალიტიკური 

პროგრამის “ტაიმ-აუტი" უცვლელი რეჟისორი და ოპერატორი. დაღუპვამდე რამდენიმე 

ხნით ადრე დაინიშნა მეორე არხის საინფორმაციო რედაქციის მთავარ 

რეჟისორად. ქართულ-აფხაზური შეიარაღებული კონფლიქტის დროს ამერიკულმა 

სააგენტო WTN-მა იგი სააგენტოს კავკასიის ბიუროს ოპერატორად მიიწვია. ის მივლინებულ 

იქნა სამოქალაქო ომის გასაშუქებლად დასავლეთ საქართველოში, სადაც 1993 წლის 28 

ოქტომბერს სამსახურებრივი მოვალეობის შესრულების დროს დახვრიტეს 24 წლის ასაკში. 

ვაშინგტონში დაღუპული ჟურნალისტების მემორიალზე ერთ-ერთი დავით ბოლქვაძის  

სახელია ამოტვიფრული. გარდაცვალების შემდეგ, 1994 წელს ის ვახტანგ გორგასლის II 

ხარისხის ორდენით დააჯილდოვეს. 

 


